
Tutunlap mi Awewei 

Ossini 

 The Millennial Man 

Daniel 2:1-49 
we watten mwun Babylon mi fokun woueech mwen ekewe mwuu meinisin nge King 

Nebuchadnezzar a kokon won an bed non an osukosuk. Epwe ifa ukukun nakatamen an 

mwun ewe epwe nemenem pwan met epwe fiis ngeni an ewe muu mi fokun pochokun 

ika pwe a mano? 

Ewe king a meurutiw nge ikkei ekei kapaseis mi ekiweiresi Non ei pwinin, a kuna och 

niosun aramas nge for seni sakopaten mecha a pwan fokun ningoch enuwan ewe nios, Ewe 

King esamwo kukuna och metoch epwe usun ningochun,  

 Ewe King a pitikuchuta seni kiekian meur iwe a 

puchor ngeni neun kewe sounfiu: “ Kérato ekewe 

soutipachem meinisin me ekewe soupwe iei chok 

repwe ereniei wewen ai we taan!” 

Ekewe soutipachem ra mutir feito ren nenien ewe 

king ewe, nge ewe King mi fokun osukosuk. Iwe ewe 

King a apasa ngenir, “ Uwa aeni echo taan iwe uwa 

fokun osukosuk ren pwun uwa mochen upwe sinei ai 

we taan.” Daniel 2:3. Emon me nein ekewe soufoss 

chofona a tungor ngeni ewe king, “ Erenikem am 

noum chon angang, om ewe taan, iwe am pwe 

tongeni pwan ngonuk wewen. Nge ewe king esapw 

fokun chechemeni an ewe taan.  Ekei aramas ra era 

pwe ra angei ar tipachem seni ekewe kot. Ewe king a 

poputa me tipemwaramwar rer pwe ren ar rese 

tongeni ereni an ewe taan. Iei ewe enletin sosot 

ngenir. “ Ereniei ai we taan pwan ngeniei awewen. 

Iwe upwe fokun nifang watte ngeni kemi, anon ewe 

King ngeni ekewe soutipachem. “ Nge ika ousapw 

ereniei ai we taan, iwe upwe tunuweno uwemi pwan 

ataieno imwemi kewe pwe repwe winiti ew nenien 

piingaw” 

Ekewe Soupwe Souwananu Soufuu ra ereni ewe king pwe ese fokun tufich ngenir. Menukun 

chok ika pwun ewe king epwe erenir an ewe taan. Ewe king a fokun ningeringeritir, iwe a ereni 

neun kewe sounfiu pwe repwe ioni fengeni meinisin ekewe soutipachem pwe repwe nininoo. 

Nge ewe Samol mi lapalap mi wor emon neun chon angang non Babylon ewe a tongeni an 

epwe ngeni ewe king wewen an ewe taan usun ewe niosun mwan mi fokun watte. 

Amasowa ekkei line ngeni wokisin non Paipel. 

E 

1. Pwata Kot a ngeni ewe chon Babylon ewe taan? 

Daniel 2:28 Nge mi wor eman Kot won läng a pwäri mine a ________, a pwal pwäri ngonuk, en 

king Nepukatnesar, mine epwe fis me ________. Iei usun om we tan me künaom, lupwen ka 

annut.  

NOTE: Non ei taan Kot a pwari ngeni kich tetenin ekewe mwuu repwe nemeni fonufan me neun 

kewe armas me won ewe nios mi for seni 4 sokun macha. 

 SP01 

2.  Nupwen ekewe Soutipachemen non Babylon rese tongeni ereni ewe King an we 

taan me awewei ngeni, Met ewe King Nebuchadnezzar a era epwe fori ngenir? 

Daniel 2:12 Iei popun ewe king a fokun song o lingeringer, a pwal allük pwe ekewe soutipachem 

meinisin lon Papilon repwe _________. 

NOTE: Meinisin ekewe soupwe, souwananu, Soufuu ra era pwe mi wor ar manaman seni neur 

kewe kot, nge nupwen rese tongeni pwari an ewe king ewe taan, a wesewesen pwapwano usun 

ar chofona. Ika iwe nge ewe king e erenir an ewe taan, menipw repwe chofonata wewen. Ewe 

King a fokun song iwe a apasa pwe meinisin ekewe soutipachem repwe ninino, ekewe mwo 

rese nom non ei fansoun. Emon nein ekewe soutipachem ese nom non ei fansoun a wor ei 

mwich, Daniel. Ii ekeran chon poputani an angang ngeni ewe King. 

3.  Nupwen Daniel a rong usun an ewe King ewe annuk, met ewe a tungorei ewe King 

pwan metewe a ereni chienan kewe repwe fori? 

A. Daniel 2:16 Iwe, Taniel a tolong ren ewe king o tüngor ngeni, pwe epwe mwüt ngeni eu 
________ an epwe witiwit fän iten an epwe awewe ngeni ewe king wewen an we ____. 
 

B. Daniel 2:17, 18 Mürin, Taniel a feila lon imwan o __________ ngeni Hanania, Misael me 

Asaria chienan kewe ei __________. A pwal pese ngeniir pwe repwe tüngor ngeni ewe Koten 

läng an ümöümöch, pwe epwe pwäri ngeniir ewe monomon o amanaueer, pwe resap ninnila fiti 

ekewe soutipachemen Papilon. 

NOTE: Daniel a tungorei ewe King epwe ngenir ekis chok fansoun iwe a pwan pwonei pwe 

epwe niwin sefal iwe a ereni ewe king an ewe taan fiti fengen me wewen ewe taan, iwe ewe 

king a mut ngenir. Iwe ii me chienan kewe ra tungorei Kot, ewe emon chok a tongeni an epwe 

pwari ngenir an ewe King ewe taan. Iwe ra iotek ngeni ewe Kot non lang. 

4. Nupwen ewe Samol a pwari ngeni Daniel an ewe King ewe taan, iowe Daniel a apasa an 

kinisou me mwar ngeni? 

Daniel 2:23, 28. Üa kilisou ngonuk, en ewe _____ än ai kewe lewo,üa pwal ingemwareituk ren om fang 
ngeniei tipachem me tufich. Ka pälüeni äm iotek. Nge mi wor eman ______ won läng a ______ mine a 
monomon, a pwal pwäri ngonuk, en king Nepukatnesar, mine epwe fis me mürin. Iei usun om we tan me 
künaom, lupwen ka annut. 
 

NOTE: Nupwen sia kan akatona ika pwan nenengeni usun an ew me ew ekewe muu ra turutiw 

me pochokuneta, iwe ina sipwe kan era pwe pokiten an aramas pohokun me apwangapwang. 

Esapw ina. Mei pwano me non an Daniel ewe iotek pwe ekei metoch meinisin a fiss non an Kot 

otot ika kokot. Eseor och metoch won fonufan epwe fis ika pwonueta ika pwun Kot esapw 

mutata. Ikenai ina sisapw weweiti met popun a fis ekei metoch meinisin. Nge ew chok, sia chok 

tongeni ach sipwe epinukunuk pwun non ekei metoch meinisin, Kot I chon nemenem. Iwe fokun 

Daniel chok ewe a tongeni an epwe pwari ngeni ewe king an we taan nge ii mi chechemeni an 

epwe pwarata pwe Kot ewe a nonom lang, ewe a wisen anisi me pwari ngeni ewe taan nge 

esapw pwusin won an tipachem me mirit. 

5. Ikefan ekena ruu metoch Daniel e ereni ewe King pwe masowen non an we taan ? 

A. Daniel 2:31 Ai king, ka küna eu __________ ___________ mi fokun watte o tekia, a ütä 

mwom, a fokun meriweriw o wesewesen eniweniw 

B. Daniel 2:34 Ka nenengeni, eföü ______ watte a turuwu seni lenian, nge esap wor eman 

aramas a pünüüw 

NOTE:  Ewe aewin metoch ewe King e kuna ewe waten nios ewe for seni ekei sokun mecha: 

1. Chamwan ewe nios a for seni gold. 

2. Peun ngeni fanmwarin a for seni silver. 

3. Nukunongun ngeni pwosukun a for seni brass. 

4. Pechen a for seni iron. 

5. Pachapachan a for seni iron me pwun. 

 Murin ewe King a kuna efou fau a feitiw seni lang nge eseor emon a kateu. Non ei fansoun sia 

nuku nge King Nebuchadnezzar epwene chok fokun nenegneni ewe chon awewei an ewe taan 

nge ingeno, motores. Daniel a fokun angang eech an awewei an ewe king ewe taan usun an 

Kot awewe ngeni. Ewe King a chok wesewesen akausening ngeni nge anchangei wewen an 

ewe taan. Iwe Daniel a pwan sopweno me awewei ngeni ewe King an ewe taan usu an Kot 

awewe ngeni. Iwe kich sipwe pwan fori usun met Daniel a fori. Sipwe pwan awewei an Kot 

kapas anongonong won an paipel awewei nge esapw pwusin ren ach tipachem. 

6. Met Chamwen ewe nios a esisinata ? 

Daniel 2:38 Iei mine en ewe ________ a för seni kolt 

NOTE: Ewe King me wewe ngeni pwe ii mokuran ewe mwuu. Ina pwata Nebuchadnezzar ii a 

esisinata Babylon, ewe mwuu e akoum non ewe ossini. A nemeni fonufan seni 612 tori 539 BC. 

Babylon iei ewe akaewin pochokunen mwuu on unusen fonufan pwan fokun ningoch non an 

ewe fansoun. Ina pwata paipel e awewei ngeni gold. Chemeni pwe ei fansoun ossini e poputa 

chok non ewe fansoun Daniel. 

7. Ewe mwuun Babylon epwe nonom feinfeino chok? 

Daniel 2:39 Nge mürin epwe pwal wor __________ mwü a wewe ngeni ewe piras, epwe nemeni 

unusen fanüfan 

NOTE: Ewe mwun Babylon eapw nemenem tori feinfeino. Epwe pwan wor ekoch mwuu repwe 

pwan pochokuneta nge resapw usun non ningochun me pochokunan. Pwun usun chok an Silver 

esapw ningoch usun gold iwe epwe pwan ina usun chok an Babylon fokun nuno on ningochun. 

Cyrus a wisen emweni ewe mwun Medo-Persia non ewe ier 539 BC iwe a okufatiw Babylon. 

Chon Medo-Persia ra wisen nemeni fonufan seni ewe ier 539-331 BC. Non ei fansoun aramas 

ra poputa me neuneu silver ar repwe monatiw ar takises. 

8. Met Sokun mecha e esisinata ewe mwuu epwe tapweto murin Medo-

Persia? 

Daniel 2:39 Epwe pwal wor aülüngatin mwü a wewe ngeni ewe ________ epwe nemeni unusen 

fanüfan 

NOTE: Ewe mwun brass Greece. A pochokuneta fan emwenien Alexander the Great. Ii a okufatiw 

ekewe chon Medo-Persia non Arbella 331BC. Iwe Greece a nemenem tori 168 BC. Fouten neur 

kewe Sounfiu ra for seni brass. Ufer kewe fouten moun a for seni brass. Kopwe nengeni echu 

usun fefetanin ekei mwuu pwan ekei mecha ra esisinarata won. Usun chok an gold wate 

manamanan seni Silver, seni pwan brass, a pwan ina usun ren ekei mwuu meinisin. Ar 

manaman mi chok koturutiw nge ar fansoun nemenem mi fen tameno.  

9. Met sokun mecha e esisinata ewe eruwanun mwuu? 

Daniel 2:40 Iwe, epwe pwal feito arüanün mwü a pöchökül usun ______ 

NOTE: . Ewe macha Iron a wewe ngeni Rome.  A okufatiw Greece non ewe ier 168 BC. Iwe a 

fokun wate an nemenen tori an Rome a ohnoo ren ekewe chon Ostrogoths non we ier AD 476. 

Iei ewe mwuu a nemeni fonufan tori ewe fansoun Sises a uputiw fonufan. katon pwe Daniel a 

ossini met epwe fiss non fite ngorou ier iwe metoch meinisin mei chok pwonuta usun an ossini. 

Meinisin porousen ew me ew ekkei mwuu Daniel a fen ossini non paipel. Iir meinisin ra 

pwonueta pwan usun chok an paipel ossini faniter. Puken uruwo mi pwan apochokunata pwe 

met paipel a apasa, mei fokun ponuta. 

10. Met epwe fiss murin an ewe mwuun Rome a turutiw? 

Daniel 2:41, 42. Iwe, usun ka küna pachapachen ewe uluulun aramas me aütün pechen, pwe eu 

kinikin a för seni pwül, nge eu kinikin a för seni mächä, iei usun ewe mwü epwe __________. 

Nge ekis seni pöchökülen ewe mächä epwe chüen nom lon ewe mwü, usun ka küna pwe ewe 

mächä a nofitfengen me ewe pwül. 42 Pwal usun eu kinikinin aütün pechen a för seni mächä, nge 

eu a för seni pwül, iei usun eu kinikinin ewe mwü epwe pöchökül, nge eu epwe apwangapwang 

NOTE: Ewe mwun Rome  a  poputa me apwangapwangetiw non ewe ier AD 476 nge ese kuf ren 

ei muu menukun. Nge pusin chochon non ewe kinikiinin muun Rome ekewe ra pwusin ii nguni 

usun chok met Daniel a ossini. Rome a kinikiinitiw non 10 kinikin iwe napengenir ra efisata 

ekewe kinikin non Europe. Ikei iten ekewe 10 kinikinin Rome ra winiti kinikinin non Europe. 

Ostrogoths, Visigoths, Franks, Vandals, alemannians, Sueves, Anglo-Saxons, Heruls, Lombards 

me Burgaundians. 7 me nein ekei 10 kinikin iir mei chiwen chon fiis ikenai non Europe ren 

Anglo- Saxons ra winiti English ikenai, Franks ra winiti French ikenai, Alemannians ra winiti 

Germans, iwe ekewe Lombards ra winiti Italians. 

11. Ekkei 10 muu repwe tongeni tufichin winiti ew mwuu? 

Daniel 2:43 Iwe, usun ka küna ewe mächä mi nofitfengen me ewe pwül, iei usun ekewe chon 

nemeni ewe mwü repwe ririfengen le pwüpwülü, nge ______ tongeni _________, usun chök 

mächä esap pachefengen me pwül 

NOTE: Ekewe aramas ra poputa me apwupwunu fengeni murimuri kewe faniten ar repwe ochu 

fengeni Europe nge ar angang a fokun nusmwan. Non uruwon fonufan chomong souemwen non 

fonufan ren Charlemagne, Napoleon, Kaiser Wilhem, Mussolini me Hitler ra sotuni me ochu 

Europe pwe epwe chok ew mwuu nge met paipel a apasa ika ossini iwe a fokun manaman seni 

met aramas repwe ekiekin fori. Pwarata 13 a pwan afata ngeni kich pwe nesoponoon fonufan 

epwe pwan wor ion repwe pwan ekiekin ochu fengeni fonufan pwe epwe nom fan nemenien ew 

chok muu nge met ewe Soufos Daniel a ossini pwe fonufan esapw chiwen niwiniti an epwe ew 

chok mwuu tori muwuchulon fonufan. 

12. Ion epwe wisen fotukatiw ewe saingonoon mwuu? 

Daniel 2:44. Iwe, lon fansoun mwün ekewe king, ewe _______ _______ epwe aüetä eu mwü 

esap tongeni tala, esap pwal wor eu mwü epwe tongeni akufu. Iwe, ei mwü epwe ataela o 

arosala ekewe lusun mwü, nge epwe püsin nom tori feilfeilachök. 

NOTE:  Ewe mwuu epwe nemeni unusen fonufan, ewe mwun Lang.  In kopwe tongeni aneani 

seni puken Matthew 25:31-34. 

13. Met ewe fau e fori ngeni ekewe 4 mwuun fonufan? 

Daniel 2:34, 35 Eföü fau watte a turuwu seni lenian, nge  esewor eman aramas a pünüüw. Iwe, 

ewe fau a tori ewe uluulun aramas o ______ pachapachan mi för seni mächä me pwül pwe ra 

________. 35 Mürin, ewe mächä, ewe pwül, ewe piras, ewe silifer me ewe kolt ra mökküla 

meinisin, pwe ra wewe ngeni pön wiich lon lenien wichiwich umwun wiich lupwen fansoun 

leres. Iwe, asepwäl a ässirela pwe resap chüen nom. Nge ewe fau mi amökkü ewe uluulun 

aramas a wiliti eu ___________ o amasoua unusen fanüfan. 

NOTE: Ewe fau a wewe ngeni ewe mwun Kot. Esapw ew kinikinin ika chiechien ekoch mwuu 

won fonufan nge epwe eto pwe epwe siwinin ekewe muu won fonufan unus pwarata 21:1. 

Paipel a aiti ngeni kich pwe nupwen Sises epwe niwin sefan ngeni fonufan, epwe fokun 

ataieno ekewe mwuu meinisin won fonufan iwe a auweta mwun ewe won fonufan pwe epwe 

nonom tori feinfeino chok (Daniel 2:44). Met ren amwararen ei porous! Sises epwe niwin 

sefan. Nonomun fonufan ikenai nge sia chok fetan ngeni ei fansoun niwin sefan an Sises. 

Epwe uweato an ewe mwuu pwung me wenewen tori feinfeino chok. King Nebuchadnezzar a 

ekieki pwe a akufatiw neun chon Israel ewe Kot nupwen a niapeni Jerusalem Daniel 1:1-2. 

Nge a muttir me kuna pwe Kot ewe a nemeni meinisin. Mokutukutun metoch meinisin a 

nonom fan nemenemenan nge pwan ii ewe epwe wineni ewe maun nesoponoon. Babylon, 

Medo-Persia, Greece, Rome me ekewe 10 kinikinin Rome repwe napanapan pwe ra wineni 

fonufan ika pwan okufatiw noun Kot kewe aramas nge meinisin mwuun fonufan repwe fokun 

kuuf ika tatakisitiw ren ewe niwin sefal an Sises. Kinisou ngeni Kot pwe ii ewe epwe wineni 

ewe watten mwaun. 

14. Murin an King Nebuchadnezzar a rongorong seni Daniel porousen an ewe 

taan me wewen, metewe a apasa faniten Kot? 

Daniel 2:47 “Ellet, om we Kot a fokun _____ seni ekewe ______ meinisin, a pwal lap seni ekewe 

king meinisin, a tufichin pwäri mine a monomon, pun en ka tufichin pwäri ei monomon.”  

NOTE: Nupwen a kuna pwe Kot a nemeni mwokutun fonufan meinisin, Nebuchadnezzar a sineni 

pwe ewe Kot Daniel a pin ngeni a mwo nge Samolun ekewe koten Babylon. Nengeni usun 

mutirin an ei sassing ekesiwil. Daniel me chienan kewe ra ekesiwil seni ekoch chon kalapus oh 

ra winiti ekoch mi fokun watte me tekia wiser pokiten ar fokun nikitu ngeni Kot.  (Daniel 2:48, 

49). Kot a fokun atekiatai ekewe ra atekiatai ii (1 Samuel 2:30). 

Ai finata 
Met ka sineni pwe Kot a nemeni kokotun 

fonufan me masowen meinisin? Met ka 

mochen mut ngeni Kot manawom pwe 

epwe nemeni ikenai tori feinfeino? 

Ponuwan: _______________ 

Ekoch metoch epwe 

anisi om kaeo ei nesen 
Ei kinikin epwe anisuk ach kaeo fengen ach 

ei nessen. 

Gold = a wewe ngeni Babylon 

 Ewe chamwen Gold a wewe ngeni 

Babylon,  a nemenem fonufan seni non 

ewe ier  612 ngeni 539 B.C. 

Silver = a wewe ngeni Medo-Persia 

Neupwan ewe mi for seni Silver  a esisinata 

Medo-Persia. A nemeni fonufan seni 539 

tori331 B.C. 

Bronze = A Esisinata Greece 

seni won ukun ewe nios a for seni bronze a 

esisinata ewe mwun Greece, a nemeni 

fonufan seni  331ngeni 168 B.C. 

Iron = a esisinata Rome 

 Pechen kewe ra for seni Iron ra esisinata 

ewe mwun Rome, ewe a nemeni fonufan 

seni 168 B.C. tori A.D. 476. 

Iron and Clay = Mwuu mi kinikin 

fessen 

Won pachapachen ewe nios a for seni 

pwun mi iron. Ei nofit fengen a esisinata pwe ewe mwuu esapw chiwen tongeni an epwe winiti 

ew mwuu. Seni ewe ier AD 476 tori ikenai ese chiwen tongeni wor ew chok muu tori an Kraist 

epwe niwin sefal. 

Fau = A esisinata an Kraist ewe muu mi nonom feinfeino chok. An Kapas me an kewe annuk.  

